
САБАК ӨТҮҮ ТАРТИБИ
1-баскыч: Киришүү
Сабактын темасын жана сабак планындагы «Окуучулардын милдеттерин» тааныштырыңыз. 1-таркатма материалды («Талкуу жүргүзүү боюнча нускоолор») окуучулар менен чогуу карап чыгып, класстын көрүнөө жерине илип коюңуз. Класс өз ишин талкуулап, анан талдашы керек деп баса белгилеңиз.
2-баскыч: Макала окуу
Ар бир окуучуга окуу үчүн материалдарды таратып бериңиз. Окуучулардан макаланы кунт коё окуп чыгып, өздөрү маанилүү жана/же кызыктуу деп эсептеген фактыларды жана идеяларды астын сызып белгилөөнү өтүнүңүз (муну үйгө тапшырма катары берсе жакшы).
3-баскыч: Топторго бөлүштүрүү жана окулган материалды талкуулоо
Классты 4 же 5 окуучудан турган топторго бөлүңүз. Топ мүчөлөрү макаланы жалпы түшүнүү үчүн олуттуу фактыларды белгилеп, ой бөлүшүүгө тийиш. Балдар бул фактылар менен идеяларды «Талкуу жүргүзүү тартиби» деп аталган 2-таркатма материалга («Окулган материалды талдоо») жазса болот. 
4-баскыч: Талкуу үчүн суроону тааныштыруу
Ар бир Окуу үчүн материал талкууга коюлуучу тийиштүү суроого арналган. Суроону угуза окуп, дубалга илип коюңуз да, окуучулардан аны 2-таркатма материалдагы атайын каралган жерге жазышын өтүнүңүз. Окуучулардын эсине 1-таркатма материалда көрсөтүлгөн талкуу эрежелерин салыңыз.
5-баскыч: Жүйөлөр менен таанышуу
Ар бир топту экиден (А жана Б) командага бөлүңүз. Ар бир команда өзүнүн көз карашын жактоо үчүн эң ынанымдуу жүйө тандашы керектигин түшүндүрүңүз. Эки команда тең Окуу үчүн материалды дагы бир ирет окуп чыгууга тийиш. А командасынан талкууга коюлган суроону жактаган эң ынанымдуу жүйөлөрдү келтирүүнү өтүнүңүз. Б командасы талкууга коюлган суроого каршы эң ынанымдуу жүйөлөрдү табышы керек. Окуучуларды мүмкүн болушунча жигердүү катыштыруу үчүн ар бир команданын мүчөсүнөн жок дегенде бирден жүйө келтирүүнү өтүнүңүз.
Эскертүү: Жүйөлөрдү окуп жатканда, А жана Б командалары бири бири менен сүйлөшпөйт. Эгер жүйөнү аныктоого жардам талап кылынса же убакыт жетишсиз болсо, «Жүйө келтирип талкуулоо үчүн суроо» таркатма материалын колдонуңуз. Окуучулардан эң ынанымдуу жүйөлөрдү тандоону жана окуу үчүн материалдан эстеп калгандарынан кошумча жүйө келтирүүнү өтүнүңүз.
© 2005, 2006, 2007 Constitutional Rights Foundation Chicago. Constitutional Rights Foundation Chicagoнун бардык материалдары жана жарыялаган эмгектери автордук укук менен корголгон. Бирок өздөштүргөн бардык адамдардын мындагы бардык материалдарды окуучуларга, мектептин башка кызматкерлерине жана мектеп округдарынын жетекчилерине таратуу үчүн кайра даярдашына уруксат беребиз.

6-баскыч: Эң ынанымдуу жүйөлөрдү келтирүү
Окуучуларга ар бир команда талкууга коюлган суроону жактаган же ага каршы ынанымдуу жүйөлөрдү келтириши керектигин түшүндүрүңүз. Кийинки баскычка («Позиция алмашуу») даярдануу үчүн ар бир командадан эң ынанымдуу жүйөлөрдү кунт коюп угууну өтүнүңүз.
· А командасына талкууга коюлган суроону жактаган жүйөлөрүн түшүндүрүп берүүнү сунуштаңыз. Эгер Б командасы бир нерсени түшүнбөй калса, анын мүчөлөрү суроо бериши керек, бирок ТАЛАШПООГО тийиш.
· Б командасына талкууга коюлган суроого каршы жүйөлөрүн түшүндүрүп берүүнү сунуштаңыз. Эгер А командасы бир нерсени түшүнбөй калса, анын мүчөлөрү суроо бериши керек, бирок ТАЛАШПООГО тийиш.
Эскертүү: Командалар өздөрүнүн жүйөлөрүнө ишенбесе же макул болбосо деле, башкаларга айтып жатканда мүмкүн болушунча ынанымдуу сүйлөшү зарыл.
7-баскыч: Позиция алмашуу
Окуучуларга бири-биринин айтканын түшүнгөндүгүн көрсөтүү үчүн ар бир команда башка команданын эң ынанымдуу жүйөлөрүн тандашы керектигин түшүндүрүңүз.
· Б командасына талкууга коюлган суроону жактаган жүйөлөрдүн кайсылары эң ынанымдуу болгонун А командасына түшүндүрүп берүүнү сунуштаңыз.
· А командасына талкууга коюлган суроого каршы жүйөлөрдүн кайсылары эң ынанымдуу болгонун Б командасына түшүндүрүп берүүнү сунуштаңыз.

8-баскыч: Суроону талкуулоо
Окуучуларга эми өз ролдорун унутуп, суроону толук топтун курамында талкуулашы керектигин түшүндүрүңүз. Суроону класска кайталап айтыңыз. Талкуу убагында окуучулар (1) бул суроо боюнча жаңыдан билгендерин пайдаланса жана (2) бул суроого карата өздөрүнүн пикирин айтып, жеке тажрыйбасын сунуштаса болот.
Талкуудан кийин окуучуларга өз тобундагы баары макул болгон учурларды табуну сунуштаңыз. Анан айрым окуучулардан суроо боюнча жеке пикирин айтып, жазуусун өтүнүңү (2-таркатма материалдагы «Менин жеке пикирим» бөлүмүн караңыз).

Бул маанилүү: Жеке окуучулар топтун пикирине макул болууга милдеттүү ЭМЕС. 
9-баскыч: Талкууну талдоо
Окуучулардын баарын бирге чогултуңуз. 3-таркатма материалды («Окуучунун талкуу жөнүндө ой жүгүртүүсү») колдонуу үчүн таратып бериңиз. Окуучулардан төмөнкү суроолорду талкуулоону өтүнүңүз:

· Ар бир тараптын кайсы пикирлери эң ынанымдуу болду?

· Кайсы учурлар боюнча баарыңар макулсуңар?

· Дагы кайсы суроолоруңарга жооп табыла элек? Кошумча маалыматты кайдан алуу керек?

· Демократиялуу өлкөдө мындай маселелерди талкуулоо эмне үчүн зарыл?

· Сен өзүң жана/же классың бул маселени чечүү үчүн эмне кыла аласыңар? Ыктымал варианттар: билгендерин башкаларга айтып берүү; шайланган өкүлдөргө, БӨУларга же компанияларга кат жазуу; кошумча иликтөө жүргүзүү.
Окуучуларга талкууга коюлган суроо боюнча ой жүгүртүп, ойлорун дилбаян, көргөзмөлүү же үндүү эссе түрүндө тариздөөнү сунуштасаңыз да болот. Жеке пикирлерди Интернетке чыгарса болот.
10-баскыч: Окуучулардын пикирин/ой жүгүрүтүүсүн сурамжылоо
Окуучуларыңыздан сураңыз: «Талкууга коюлган суроого макул болдуңарбы, каршысыңарбы же дагы эле чече элексиңерби?» Жоопторду жазып алып, окуучуларга пикирлерин Интернетке www.deliberating.org дареги боюнча partnerships (Өнөктөштүк) жана/же polls (Сурамжылоо) бөлүмүнө жайгаштырууну сунуштаңыз. Окуучулардан 3-таркатма материалды толтурууну өтүнүңүз. 






